
Żalnô klepsydra 

Z nôzwëskã, mionã 

Żił tëli a tëli 

Czôrné lëtrë smiercë 

Na biôłim zgle pamiãcë 

Lëdze przëszlë 

Fùl kòscół 

Kôzanié na cepło 

Ò zëmnym niebòszczëkù 

Òdjimk z jinégò swiata 

Z tegò, a òn ju na nym 

Jemù ju wszëtkò równo: 

Że óringa w lëpie 

Że globalné òceplenié 

Że sztróm droższi 

Że sã kùstrzą z Kaszëbską Trasą 

Żë cëczer tëczi 

Że sã wcyg barżi nie chce 

Że zmówią zdrowaszkã na krziż z òjczenaszã 

Że króm zamkłi 

Że lës rozflaczony na drodze 

Że mandat 100 złotëch judaszów 

 

Zapłaczą Jula z Władim 

Jo, to béł dobri chłop 

Mógł jesz pòżëc... 

